
Dr Nndanganeni 
explores the galaxy

 Dr Rendani Nndanganeni loves researching the impact of radiation on aviation. 

More Matshediso 

Ne a r l y  1 0  y e a r s 
of tertiary study 
and a passion for 

physical science earned 
Dr Rendani Nndanganeni 
(33) her dream job as a 
space science researcher at 
the South African National 
Space Agency (SANSA).

SANSA is a government 
agency that reports to the 
Department of Science and 
Technology, and is part of 
the worldwide network of 
space weather centres and 
magnetic observatories. It 
plays an important part in 
monitoring the near-Earth 
space environment. 

In simple terms, the agency 
works mainly with satellites.

After completing matric in 
rural Limpopo, Dr Nndan-
ganeni’s decade of tertiary 

Vuk’uzenzele I-GBVF

Umthelela Wasafuthi 
we-GBVF Ebentwaneni
I-GBVF NGENYE YEZINTO ezingaba nemithelela emimbi epilweni yomntwana, ekukhuleni 
nakuhlalakuhle yakhe.

Allison Cooper

Abentwana abakhu- 
l e l a  e m n d e n i n i 
oneNturhu eQothe- 

le ubuLili nokuBulawa kwa- 
baSikazi (i-GBVF) kanengi 
baphelelwa lithemba.

NgokukaDorh Dudu Ngu-
beni obuya emNyangweni 
wezamaPhilo e-Gauteng, 
onguSiyazi ngezokuKhula 
kwabeNtwana,  unikele 
isiqiniseko sokobanyana 
yoke imihlobo ye-GBVF 
ihlukumeza amalungelo 
 wabentwana.

I-GBVF imayelana nenturhu 
eqothele abantu ngamunye 
nofana iinqhema ukuya 
ngokuhlukana kobulili bazo. 
“I-GBVF kusisenzo esitlhu- 
wisako esenzeka mbala 
ephasini mazombe begodu 
irhagele ngokubabazekako 
nangeSewula Afrika,” kwa- 
tjho uDorh. Ngubeni.

Wangezelela ngokuthi, 
“Khewucabange bonyana 
ukukatwa nokutlhoriswa 
kwabentwana kunomthe-
lela omumbi kangangani 
ebentwaneni. Ngaphezulu 
kokulimala komzimba noku-
hlukumezeka ngokwamazizo 
nangokomkhumbulo kwasa- 
futhi okungabangela bona 
ungazimbi azibulale, kukho-
na godu umthelela kezehla-
lakuhle, ukubekwa amabala 
mphakathi nokuninwa”.

Imithelela Yasafuthi
Umthelela we-GBVF ebe- 

ntwaneni uyahluka kuye 
ngabonobangela abangafa- 
niko, njengomhlobo woku-
hlukunyezwa, ukubuyelelwa 
kwamahlandla wokuhlu-
kumeza ngitjho nezinga 
lokuhlukunyezwa. Okhunye 
okungatshwenya umndeni, 
bazali abagula ngokomkhu- 
mbulo nofana abamakhobo- 
nga weendakamizwa, lokho 
kungathuwelelisa umthelela.

I-GBVF ingenzeka ngeku-
l u m o  e k h a h l u m e z a k o , 
ngokubetha, ngokomseme 
nofana ngokuhlukumeza  
ngokomkhumbulo. “Abe- 
ntwana basengozini ekulu 
yokuyaluka kwamazizo 
okunomthelela omumbi 
ekuziphatheni kwabo, ku- 
ngakhethi bonyana bakhe 
bahlukunyezwa namkha nja-
ni,” kwatjho uDorh. Ngubeni.

Ungezelele ngokuthi, “Kuli-
qiniso elaziwako bonyana 
amadoda, ngokujayelekileko, 
anamandla nelawulo nga-
phezu kwabantu bengubo 
nabentwana, kanengi nango- 
kusebenzisa iimphanga.  
I-GBVF idima abentwana 
ikhaya elinomfutho nehla-
lakuhle ezabathuthukisa 
ngokwamakghono. Banga- 
gcina sebafunda ukusebe- 
nzisa inturhu njengendlela 
ehle yokufikelela iminqopho 
yabo”.

Abentwana abasesebancani 
ababona izenzo zokukhahlu- 
m e z a n a  k w a b a b e l e t h i 
nokubulawa kwabonina 
bangaba  namatshwayo 
wokwethukwa okubangela 

ukugula, ukugandeleleka 
komkhumbulo; ukungabi 
nekareko yokungena isikolo, 
ukuba nabangani nezinye 
izinto egade bazithabela 
ngaphambilini; ukuhlubaye-
la nokuba namabhudango 
amambi namkha ukuthundela 
iingubo; ikani ethuweleleko 
nokungakarekeli ukudla.

Abentwana abadadlana 
baziphendulela ngendlela 
ehlukileko. Abesana banga- 
tjengisa ukungathabi kwabo 
ngepi; ukusebenzisa inturhu 
ukurarulula imiraro; nanyana 
ukuzinikela etjwaleni nofana 
iindakamizwa njengendlela 
yokuzama ukuzilibazisa ize-
hlakalo ezibatshwenyako.

Abentazana bafela nga-
phakathi. Bayazikhupha 
ebantwini, bahlale bathukiwe 
nofana babe nokugandeleleka 
komkhumbulo, bangadli ku- 
hle nofana bazilimaze ngoku-
zisika nofana barhuqe utjwala 
nofana iindakamizwa. 

Kanengi, umthelela we- 
GBVF ebentwaneni usilonda 
esingapholiko. Nasele bakhu-
lile, abentwanaba bahlalisana 
nabantu abanenturhu naba- 
hlukumezako ngokwabo.
UDorh. Ngubeni uhlathu-

lule wathi “Amarhubhululo 
atjengisa bonyana abentwa- 
na abaphila ngaphasi koku- 
hlukumezeka bakhula bakho- 
lelwa ekutheni akulinganwa 
ngamandla welawulo, ebudle- 
lwaneni nemphakathini. Bese 
kutlameka ubujamo obuvu-
mela  i-GBVF.

Abentwana Bangaba 
Baphehli Benturhu
U S i l i z i w e  M b a m b o , 
onguNohlalakuhle ovikela 
abentwana e-Saartjie Baart-
man Centre for Women 
and Children (i-SBCWC), 
 uvumelana nerhubhululweli. 
Uthe, “Ngokuraga kwepilo, 
umntwana angaba mphehli 
wenturhu egcina iyi-GBVF 
nofana asebenzise iindaka- 
mizwa”.

I-SBCWC iqalene nemila- 
ndu emitjha ye-GBVF qobe li-
langa. “Inengi labentwana li-
yathinteka nge-GBVF bunqo- 
pha nofana ngokungakanqo- 
phi, bese bangena engozini 
ekulu. Isentha le iyelele uku-

khula kwesibalo sabantu aba- 
tlhoga isizo begodu i-GBVF 
kuyinto eyandileko,” kwatjho 
uMbambo.

Kesinye isehlakalo, umntwa- 
na bekafuna ukuzibulala nge- 
nca yokutlhoga isekelo labaza-
li, ithando netjhejo. “Ababele-
thi bebahlala basilwa phambi 
kwabentwana. Ngonobangela 
loyo, umntwana khange abe 
nomdlandla wokuya esiko- 
lweni nenembombono ngeku- 
sasa,” kwatjho uMbambo.

Abentwana bayathanda 

ukulingisa izenzo zababelethi. 
Abesana bafunda kiboyise 
ukuba nenturhu ebantwini 
bengubo. Abentazana bafunda 
kibonina bonyana inturhu 
isisenzo esi jayelekileko 
sangemihla nento ekufuze 
baphile ngayo. Nokho ayisibo 
boke abentwana ababuyelela 
izenzo zababelethi. Abanengi 
bayazama ukungabuyeleli 
iimphoso zababelethi babo.

Abentwana nasele baseba- 
ngeni lokukhula abaqalene 
ne-GBVF kufuze bahlahlutjwe 
ngusolwazi womkhumbulo 
ozokutjhukumisa indlela yo- 
kwelapha iintjhijilo zemizwa 
nokuziphatha. Ukwelapha 
kufaka hlangana ukwe-
lulekwa, kesinye isikhathi 
iinhlahla zingasiza. Ngitjho 
nombelethi namkha umtlho- 
gomeli ongahlukumeziko 
naye uyakudinga ukusekelwa 
ngeeyeleliso. v  

Ukufumana ilwazi 
elinabileko nofana 
ukufumana isizo 

ngabentwana abathintwa 
yi-GBVF, thintana ne-
GBV Command Centre 
kilenomboro yasimahla:  

0800 428 428 
nofana ukhombele 

uNohlalakuhle akudosele 
ngokuthumela umlayezo 

ku: *120*7867# 
kufunjathwako wakho. 

Ungadosela i-Stop 
Gender Violence Helpline 

ku: 0800 150 150 
namkha i-SBCWC ku:  

021 633 5287.

“I-GBVF idima 
abentwana ikhaya 

elinomfutho 
nehlalakuhle 

ezabathuthukisa 
ngokwamakghono.’’

